
	Կրթության պետական տեսչություն

	15.03.2022

	· 2-րդ կետում «գիտելիքի» բառը փոխարինել «գիտելիքների» բառով, «պարզումը» բառը՝ «գնահատումը» բառով,
	 
	 Ընդունվել է:

	·  4-րդ կետում «Գնահատման և թեստավորման կենտրոնի (այսուհետև՝ ԳԹԿ)» բառերից հետո լրացնել  «պաշտոնական կայքէջերում» բառերը,
	
	 Ընդունվել է:

	· 6-րդ կետը շարադրել հետևյալ խմբագրությամբ. «Ոչ պետական ուսումնական հաստատության ուսուցիչը կարող է մասնակցել ատեստավորմանը՝ հիմնադրի համաձայնությամբ, վերջինիս կողմից հավելավճար տրամադրելու, ինչպես նաև՝ փոխհամաձայնությամբ հավելավճար չտրամադրելու պայմանով»,
	
	Չի ընդունվել: 
Կարգի դրույթում «հիմնադրի համաձայնությամբ» ձևակերպումը կարգավորվում է ընթացակարգը:






	· 9-րդ կետում «Բնագիտություն» բառից հետո լրացնել «և Հայրենագիտություն» բառերը, «առարկան» բառը փոխարինել «առարկաները» բառով,
	
	Ընդունվել է:

	· 10-րդ կետը շարադրել հետևյալ խմբագրությամբ. «Նախնական զինվորական պատրաստություն, Ֆիզկուլտուրա, Երաժշտություն, Կերպարվեստ, Տեխնոլոգիա առարկաները դասավանդող ուսուցիչների, ինչպես նաև դասվարների ատեստավորումն իրականացվում է բանավոր կամ գրավոր եղանակով»:
	
	Ընդունվել է:

	· 11-րդ կետի «երաշխավորված» բառից հետո լրացնել կամ ազգային փոքրամասնությունների «Մայրենի լեզու և գրականություն» կամ «Ասորերեն լեզու»» բառերը:
	
	Ընդունվել է:
Կատարվել է լրացում:

	· 12-րդ կետի 2-րդ ենթակետը «դրույթների» բառից առաջ լրացնել «կետերի» բառով,
	
	Ընդունվել է:

	· 17-րդ կետի 3-րդ ենթակետում «դասավանդվող առարկան» բառերից հետո լրացնել սույն կարգի 9-րդ և 11-րդ կետերի դեպքում՝ որակավորման իր բազային կրթության կամ հարակից առարկան» բառերը,
	
	Ընդունվել է:

	
· 17-րդ կետի 5-րդ ենթակետում «հասցեն» բառից հետո լրացնել «, հեռախոսահամարը» բառը:

	
	Ընդունվել է:

	· 20-րդ կետում «մարզի» բառից հետո լրացնել «(Երևան քաղաքի)» բառերով, «7-օրյա ժամկետում» բառերը փոխարինել «7 աշխատանքային օրվա ընթացքում» բառերով,

	
	Ընդունվել է:

	· 26-րդ կետում «ներկայացուցիչ» բառից հետո լրացնել «(այսուհետ՝ ներկայացուցիչ)» բառերը,

	
	Չի ընդունվել: 
Նման կարգավորում առկա է 24-րդ կետում:

	· 33-րդ կետում «հավելվածը» բառը փոխարինել «կարգը» բառով,

	
	Ընդունվել է:

	· 34-րդ կետում «ձևաթղթերում» բառը փոխարինել «ձևաթղթում» բառով,

	
	Ընդունվել է:

	· 42-րդ և 48-րդ կետերում «այլ կապի» բառերը փոխարինել «կապի այլ» բառերով,

	
	Ընդունվել է:

	· 49-րդ կետը շարադրել հետևյալ խմբագրությամբ. «Սույն կարգի 48-րդ կետով նախատեսված դեպքում ատեստավորումը դադարեցնելու դեպքում ուսուցչից վերցվում է թեստը, պատասխանների ձևաթղթի վրա գրվում են «Ատեստավորումը դադարեցվել է» բառերը, աշխատանքը գնահատվում է զրո միավոր, տվյալ խմբի և քննասենյակի արձանագրությունների մեջ գրանցվում է այդ փաստը, ուսուցչի անունը, ազգանունը, հայրանունը, դադարեցման պատճառը»,

	
	Ընդունվել է խմբագրված տարբերակով:


	· 63-րդ կետում «կառույցում» բառը փոխարինել «կենտրոնի ղեկավարի հրամանով» բառերով,

	
	Ընդունվել է:

	· 66-րդ կետում «գրավոր աշխատանքի  բողոքարկման արդյունքները հրապարակվում են» բառերից հետո լրացնել «ԳԹԿ-ի կայքէջում» բառերը,

	
	Ընդունվել է:

	· 69-րդ, 72-րդ և 76-րդ կետերում «74» թիվը փոխարինել «75» թվով,

	
	Ընդունվել է:

	· 75-րդ կետի 5-րդ ենթակետում «կետի» բառը փոխարինել «մասի» բառով,
	
	Ընդունվել է:

	· 76-րդ կետի 1-ին և 2-րդ ենթակետերում «մասնակցության» բառը փոխարինել «արդյունքի» բառով։
Նախագծի 76-րդ կետում սահմանված է՝ «Երկրորդ տարում վերաատեստավորումը չանցած ուսուցչի դասավանդման իրավունքը կասեցվում է մինչև իր հայեցողությամբ հաջորդ վերապատրաստմանը մասնակցելը և վերաատեստավորման դրական արդյունք ունենալը...»: Այս դեպքում անհասկանալի է՝ դասավանդման իրավունքի կասեցման դեպքում ուսուցչի տեղը տվյալ դպրոցում արդյո՞ք համարվում է թափուր և համալրվում է մրցութային կարգով, թե՞ պահպանվում է, մինչև ուսուցչի հայեցողությամբ հաջորդ վերապատրաստմանը մասնակցելը և վերաատեստավորման դրական արդյունք ունենալը: Անհասկանալի է նաև՝ ուսուցչի ստաժը այդ ընթացքում ընդհատվու՞մ է:

	
	Ընդունվել է:
Կատարվել է խմբագրում:



















	Առկա են նաև մի շարք վրիպակներ՝
· 1-ին կետում գրված է «հատկավող», պետք է լինի «հատկացվող»,
· 4-րդ կետում գրված է «առակաների», պետք է լինի «առարկաների», «Կրթության կառավարման տեղեկատվական համակարգում՝ ժամանակացույցով» բառերից հետո գրված է «հաստատաված», պետք է լինի՝ «հաստատված»,
· 21-րդ կետում գրված է «հաստատաված», պետք է լինի՝ «հաստատված»,
76-րդ կետը պետք է առանձնացվի, քանի որ նշված է որպես 74-րդ կետի 5-րդ ենթակետ և այլն։
	
	Ընդունվել է:


















	Երևանի քաղաքապետարան
	
	01/07-29088
22.03.2022թ.

	Հստակեցնել նախագծի հավելվածի 10-րդ կետը, մասնավորապես, պարզ չէ՝  դասվարների ատեստավորման գործընթացը տարրական դասարաններում դասավանդող ո՞ր առարկաների համակցություն է ենթադրում,

	
	Հաշվի առնելով նույն դրույթով սահմանված առարկաների դասավանդողների և դասավարների ատեստավորման առանձնահատկությունները՝ նախատեսվել է այն իրականացնել մասնագիտական հանձնաժողովի կողմից:

	Նախնական զինվորական պատրաստվածություն առարկայի ուսուցիչները որտե՞ղ են անցնելու ատեստավորումը, քանի որ տվյալ առարկայի ուսուցչի որակավորման չափանիշներում մանկավարժական կրթության պահանջ ձևակերպված չէ:

	
	1. Ատեստավորումը  կիրականացվի կարգի 10-րդ կետում նշված մասնագիտական հանձնաժողովի կողմից, որում ներգրավվում են տվյալ որակավորմամբ մասնագիտական մանկավարժական կրթություն տրամադրող բարձրագույն ուսումնական հաստատության՝ գիտական աստիճան ունեցող և առնվազն 10 տարվա գիտամանկավարժական գործունեության փորձ ունեցող 4 ներկայացուցիչ և արհմիության կամ ուսուցչական միության 1 ներկայացուցիչ, որին կառաջարկի Նախարարությունը: 

	Նախագծի հավելվածի 17-րդ կետի 3-րդ ենթակետը շարադրել հետևյալ խմբագրությամբ.
«3) առարկան, որից պատրաստվում է ատեստավորվել,»:

	
	Ընդունվել է մասնակի: 
Խմբագրվել է:

	Նախագծի հավելվածի  76-րդ կետը խմբագրման և հստակեցման կարիք ունի: Մասնավորապես, «Հանրակրթության մասին» օրենքի 26-րդ հոդվածի 13-րդ մասի համաձայն՝ հերթական և կամավոր ատեստավորման հանձնաժողովների` ուսուցչի զբաղեցրած պաշտոնին չհամապատասխանելու մասին որոշումը հիմք է ուսուցչի հետ կնքված աշխատանքային պայմանագրի լուծման համար, ուստի անհրաժեշտ է հստակեցնել թե պայմանագիրը լուծվում է, թե կասեցվում է: Անհրաժեշտ է անդրադառնալ նաև, թե արդյոք կասեցման դեպքում ենթադրվում է աշխատատեղի պահպանում:

	
	Ընդունվել է: 
Կատարվել է հստակեցում:

	Նախագծի հավելվածի 69-րդ և 76-րդ կետերում  «74» թիվը փոխարինել «75» թվով:

	
	Ընդունվել է: 


	Տարածքային կառավարման և ենթակառուցվածքների նախարարություն
	
	   ԳՍ/15.2/6702-2022
       18.03.2022

	Առաջարկվում է որոշման նախագծում կատարել հետևյալ փոփոխությունները՝
 4-րդ կետը շարադրել հետևյալ բովանդակությամբ՝
	Ուսուցչի ատեստավորման գործընթացի ժամանակացույցը՝ ըստ առակաների և քննական կենտրոնների, հաստատվում է Հայաստանի Հանրապետության կրթության, գիտության, մշակույթի և սպորտի նախարարի (այսուհետև՝ Նախարարի) հրամանով և հրապարակվում Հայաստանի Հանրապետության կրթության, գիտության, մշակույթի և սպորտի նախարարության  (այսուհետև՝ Նախարարության), Գնահատման, թեստավորման կենտրոնի (այսուհետև՝ ԳԹԿ)  և Կրթության կառավարման տեղեկատվական համակարգում՝ ժամանակացույցով հաստատաված առաջին ատեստավորումից առնվազն 20 աշխատանքային օր առաջ: 

	
	Չի ընդունվել:
Գործընթացի ժամանակացույցը ԳԹԿ-ի համաձայնությամբ է սահմանվել:

	5-րդ կետը շարադրել հետևյալ բովանդակությամբ՝
	Մինչև երեք տարեկան երեխայի խնամքի համար արձակուրդում գտնվող ուսուցիչն ատեստավորմանը կարող է դիմել արձակուրդից վերադառնալուց հետո՝ եռամսյա ժամկետում: 

	
	  Չի ընդունվել:
  Նշված եռամսյա ժամկետը կարող է չհամընկնել ատեստավորման գործընթացի կազմակերպման հետ:

	15-րդ կետը շարադրել հետևյալ բովանդակությամբ՝
	Ատեստավորմանը մասնակցելու համար ուսուցիչները հայտերը կարող են ներկայացնել հայտարարությամբ նշված ժամկետում, որը չի կարող պակաս լինել 25 և ավելի 30 աշխատանքային օրվանից: Հայտարարությամբ նշված ժամկետի ավարտից հետո ներկայացված հայտերը չեն քննարկվում և վերադարձվում են հայտ ներկայացրած ուսուցչին՝ նշելով պատճառը:

	
	Չի ընդունվել:
Գործընթացի ժամանակացույցը ԳԹԿ-ի համաձայնությամբ է սահմանվել:

	17-րդ կետում ավելացնել 6-րդ ենթակետ՝
…6) Բարձրագույն կրթության վերաբերյալ փաստատուղթ:

	
	Չի ընդունվել:
Ուսուցչի էջում, որտեղ կամավոր ատեստավորմանը մասնակցելու նշում է արվում, առկա է կրթության մասին փաստաթուղթը:

	Առաջարկում ենք նաև՝
· թեստերում ընդգրկվեն այնպիսի հարցեր, որոնցով կստուգվեն տվյալ ուսուցչի թե՛ մասնագիտական, թե՛ իրավիճակային խնդիրների լուծման կարողությունների մանկավարժական հմտությունները,

	
	Չի ընդունվել:
Նման բնույթի ստուգումը դուրս է ատեստավորման տրամաբանությունից: Մասնագիտական որակի չափման մեխանիզմ է տարակարգի գործընթացը, որը Հանրակրթության մասին օրենքի ընդունումից հետո մասնագիտական ստանդարտների սահմանման միջոցով հավելավճարի տրամադրման հնարավորություն կընձեռի:

	· երկու անգամ անընդմեջ կամավոր ատեստավորված ուսուցչի համար՝ երրորդ ատեստավորման համար տրվող հավելավճարը դարձնել անժամկետ։

	
	Ընդունվել է ի գիտություն:
Ծրագրի գործարկման ընթացքում ի հայտ եկած խնդիրների լուծման ժամանակ կդիտարկվի այս առաջարկը:

	· 75-րդ կետի 4-րդ ենթակետի ․․․աշխատավարձը պահպանվում է բառերը փոխարինել առանց հավելավճարի բառերով։

	
	Ընդունվել է:

	ՀՀ ֆինանսների նախարարություն
	
	  01/8-3/4756-2022
  22.03.2022

	
[bookmark: _Hlk98513214][bookmark: _Hlk98772473][bookmark: _Hlk98756597][bookmark: _Hlk98774236]ՀՀ ֆինանսների նախարարությունը, քննարկելով Ձեր 04.03.22թ. №01/09.1/4719-2022թ. գրությամբ ներկայացված «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է, որ Նախագծի ընդունումը 2022 թվականին կհանգեցնի պետական բյուջեով չնախատեսված ծախսերի կատարման անհրաժեշտության` 396.0 մլն դրամի չափով (Նախագծի 69-րդ կետով առաջարկվում է կամավոր ատեստավորման արդյունքում հավելավճար ստացող ուսուցչի դրույքաչափը սահմանել 200.000 դրամ` պետական բյուջեի հաշվարկների հիմքում ընկած 125.000 դրամի դիմաց: Նշված 200.000 դրամի մասով բացակայում է կապը Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային այլ ռազմավարություններ հետ, ինչպես նաև առաջարվող դրույքաչափի սահմանման հիմնավորումները): 
	
	Ընդունվել է:
Կատարվել է խմբագրում հիմնավորման մեջ:

	1.Նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին:

	
	Ընդունվել է:


	
[bookmark: _Hlk98755487]	2. Նախագծի 69-րդ, 72-րդ և 76-րդ կետերում «74» թիվը փոխարինել «75» թվով, միաժամանակ, 76-րդ կետից հանել «5)» թիվը:

	
	Ընդունվել է:


	3.Առաջնորդվել ՀՀ վարչապետի 19.08.2021թ. N02/08.3/28440-2021 հանձնարարականի պահանջներով՝ նշելով Նախագծի կապը համապատասխան ռազմավարական փաստաթղթերի հետ (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային այլ ռազմավարություններ)՝ համապատասխան հիմնավորումներով:
	
	Ընդունվել է:
Կատարվել է լրացում հիմնավորման մեջ:

	ՀՀ արդարադատության նախարարություն
	
	                        13.04.2022
                       /27.1/16094-2022

	1.«Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն առաջարկում ենք շարադրել հետևյալ խմբագրությամբ. «Ուսուցիչների կամավոր ատեստավորման կարգը սահմանելու, ինչպես նաև կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին»՝ նկատի ունենալով «Հանրակրթության մասին» օրենքի 29-րդ հոդվածի 1-ին մասի 12.3 և 12.4 կետերի դրույթները, որոնց համաձայն՝ ՀՀ կառավարությունը սահմանում է՝ 12.3)  ուսուցիչների կամավոր ատեստավորման կարգը. 12.4) հաստատում է կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը: Սույն առաջարկը բխում է ՀՀ Սահմանադրության 5-րդ հոդվածի 2-րդ մասի պահանջից, որի համաձայն՝ ենթաօրենսդրական նորմատիվ իրավական ակտերը պետք է համապատսխանեն օրենքներին:
Այս համատեքստում անհրաժեշտ է համապատասխան փոփոխություններ կատարել նաև Նախագծի 1-ին կետում և դրանով հաստատվող հավելվածում:

	
	Ընդունվել է:

	2.Նախագծով հաստատվող հավելվածի (այսուհետ՝ Հավելված)    1-ին կետում «դրույքաչափի» բառից առաջ անհրաժեշտ է լրացնել «դրա արդյունքում» բառերը:
	
	Ընդունվել է:

	3. Հավելվածի 7-րդ կետում անհրաժեշտ է հստակեցնել, թե խոսքն ինչ առաջադրանքների, գործնական աշխատանքների կամ վերջինների համակցման մասին է:
	
	Ընդունվել է մասնակի:
Ատեստավորման գործընթացը  կարող է ներառել կարգի 11-րդ կետով սահմանված միջոցներ, որը նախատեսվելու է մասնագիտական հանձնաժողովի մշակած մեթոդաբանության հիման վրա:

	4. Հավելվածի 9-րդ կետում պարզաբանման կարիք ունի, թե ինչ է ենթադրում «գրավոր ընթացակարգը»:

	
	Ընդունվել է:
Կատարվել է խմբագրում:

	5.Հավելվածի 11-րդ կետում անհրաժեշտ է նախատեսել նաև, թե որ դեպքերում է ատեստավորումն անցկացվելու բանավոր, որ դեպքերում՝ գրավոր և ում կողմից է որոշվելու դա:
	
	Ընդունվել է:
Կատարվել է խմբագրում:

	6. Հավելվածի 15-րդ կետով նախատեսված կարգավորումն անհրաժեշտ է վերանայել, քանի որ այն չի համապատասխանում իրավական որոշակիության սկզբունքին, մասնավորապես՝ պարզ չէ թե, որոնք են այլ ընթացակարգերը և ում կողմից կարող են դրանք սահմանվել: Այս առումով կարծում ենք, որ ներկայացված Նախագծով ատեստավորման անցկացման ընթացակարգերը պետք է հստակ սահմանվեն: 
 Միաժամանակ, նույն կետում հարկավոր է հստակեցնել «ըստ անհրաժեշտության» ձևակերպումը:
Նույն դիտողությունը վերաբերում է նաև Հավելվածի ողջ տեքստին:
	
	Ընդունվել է:
Կատարվել է խմբագրում:

	7. Հավելվածի 1-ին գլխին հաջորդող գլուխն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի կարգավորումը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Ըստ այդմ էլ անհրաժեշտ է վերանայել Հավելվածի բոլոր գլուխների համարակալումը՝ ապահովելով դրա հաջորդականությունը:
	
	   Ընդունվել է:

	8. Հավելվածի 20-րդ կետի 6-րդ ենթակետում պարզաբանման կարիք ունի «ատեստավորման բանավոր կամ գրավոր ընթացակարգին մասնակցության հանգամանքը» որպես պահանջվող տեղեկատվություն ներկայացնելու պահանջը:

	
	Կետը հանվել է:

	9. Հավելվածի 23-րդ կետում անհրաժեշտ է հստակեցնել, թե 7 աշխատանքային օրվա ժամկետի սկիզբը որ պահից է սկսվելու հաշվարկվել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: Եթե ժամկետը նշված է ամսաթվերով, ապա ժամկետի վերջին օրը ևս պետք է հաշվարկվի այդ ժամկետում: Եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի: Ժամերը գրվում են թվերով` քսանչորսժամյա ռեժիմով: Ժամերը նշելիս ժամը և րոպեն արտահայտող թվերի միջև դրվում է երկու կետ, իսկ դրանցից առաջ նշվում է «ժամը» բառը:
Միաժամանակ, Հավելվածի 23-րդ կետում կետում անհրաժեշտ է նշել, թե ինչ ընթացակարգով է կատարվելու փոխանցումը:

	
	Ընդունվել է:

	10. Հավելվածի 24-րդ կետում անհրաժեշտ է հստակեցնել, թե խոսքն ինչ «մեթոդական ուղեցույցի» մասին է:
	
	Ընդունվել է:

	11. Հավելվածի 25-րդ կետի կարգավորումն անհրաժեշտ է համապատասխանեցնել Հավելվածի 4-րդ կետի դրույթներին, մասնավորապես՝ Հավելվածի 4-րդ կետով նախատեսվում է, որ ժամանակացույցը հաստատվելու է նախարարի հրամանով, իսկ 25-րդ կետում նշվում է, որ այն հաստատվում է սույն հավելվածով:
	
	   Ընդունվել է:

	12. Հավելվածի 33-րդ կետում պարզաբանման կարիք ունի այն հարցը, թե ինչ աշխատանքների մասին է խոսքը և որն է դիտարկվելու դրանց սկիզբ:

	
	Ընդունվել է:

	13. Հավելվածի 35-րդ կետում և ամբողջ տեքստում անհրաժեշտ է հստակեցնել, թե ում կողմից է հաստատվում «պատասխանների ձևաթղթի» ձևը:
	
	Ընդունվել է:
31-րդ կետում կատարվել է լրացում:

	14. Հավելվածի 36-րդ կետում պարզաբանման կարիք ունի «այլ իրեր» ձևակերպումը:

	
	Ընդունվել է:
Կատարվել է խմբագրում:

	15. Հավելվածի 42-րդ կետում անհրաժեշտ է նշել, թե ում կողմից է կազմվում արձանագրությունը:
Նույն դիտողությունը վերաբերում է Հավելվածի ողջ տեքստին:
	
	Ընդունվել է:
Կարգավորվել է 30-րդ կետում:

	16. Հավելվածի 48-րդ կետում «բառը» բառն անհրաժեշտ է փոխարինել «բառերը» բառով: 
Նույն կետում պարզ չէ, թե որտեղ է արձանագրվում «փաստը»:
Նույն դիտողությունը վերաբերում է նաև Հավելվածի 51-րդ կետով նախատեսված նախազգուշացումը արձանագրելուն, ինչպես նաև Հավելվածի ողջ տեքստին:
	
	Ընդունվել է:


	17. Հավելվածի 53-րդ կետում հստակեցման կարիք ունի, թե որ դեպքում է գրավոր աշխատանքը համարվում ընդհատված:
	
	Ընդունվել է:
Կատարվել է խմբագրում:

	18. Հավելվածի 57-րդ կետում պարզաբանման կարիք ունի այն հանգամանքը, թե արդյոք հանձնաժողովը իրավասություն ունի սահմանելու տվյալ աշխատակարգը, և որն է լինելու վերջինիս կարգավորման առարկան:
	
	Ընդունվել է:
Կատարվել է խմբագրում:

	19. Հավելվածի 58-րդ կետում հարկավոր է նշել, թե երբ է ձևավորվում  հանձնաժողովը:
	
	Ընդունվել է:


	20. Հավելվածում անհրաժեշտ է լրացնել դրույթներ բանավոր ատեստավորման կարգի վերաբերյալ:
	
	Բանավոր ատեստավորման դրույթները հանվել են:

	21. Հավելվածի 65-րդ կետում անհրաժեշտ է նշել, թե ում կողմից և որտեղ են հրապարակվում ատեստավորման արդյունքները:
	
	Ընդունվել է:
Սահմանված է 64-րդ կետում:

	22. Հավելվածի 68-րդ կետում անհրաժեշտ է նշել, թե քանի հոգուց է բաղկացած լինելու հանձնաժողովը:
Միաժամանակ, նույն կետում «բողոքարկումը» բառն անհրաժեշտ է փոխարինել «բողոքը» բառով:
Նույն դիտողությունը վերաբերում է նաև Հավելվածի 69-րդ կետին: 
	
	Ընդունվել է:


	23. Հավելվածի 70-րդ կետի 2-րդ ենթակետում անհրաժշետ է հստակեցնել, թե խոսքը կոնկրետ որ պահանջների չկատարման և ինչ առաջացած թերությունների մասին է:

	
	Կետը հանվել է:


	24. Հավելվածի 80-րդ կետի ենթակատերում պարզ չէ՝ աշխատավարձի, թե դրույքաչափի տոկոսներն են նշված:
Նույն կետի 5-րդ ենթակետի համաձայն՝ 0-59 տոկոս արդյունքի դեպքում ուսուցիչը ենթակա է պարտադիր վերաատեստավորման՝ մեկ տարի անց: Այս առումով պարզաբանման կարիք ունեն պարտադիր վերաատեստավորմանը վերաբերող դրույթները, քանի որ «Հանրակրթության մասին» և «Կրթության մասին» օրենքներով նման  կարգավորումներ առկա չեն:
Նույն դիտողությունը վերաբերում է նաև Հավելվածի 82-րդ կետին:
	
	Ընդունվել է:
Կատարվել է խմբագրում:

	25. Հավելվածի 81-րդ կետում «արդյունքի» բառն անհրաժեշտ է փոխարինել «արդյունքների» բառով: Նույն կետում խոսք է գնում ուսուցչի կողմից ատեստավորման գործընթացին երկրորդ անգամ դիմելու մասին: Այս առումով պարզ չէ, թե նախորդ արդյունքին հավասար արդյունք ցուցաբերելու դեպքում ուսուցիչը կարող է ավելի բարձր արդյունք ստանալու համար ատեստավորմանը մասնակցել երրորդ անգամ:
	
	Ընդունվել է:
Կատարվել է խմբագրում:

	26. Հավելվածի 82-րդ կետում հարկավոր է նշել, թե Նախարարությունն ինչ ժամկետում և ինչ կարգով է կազմակերպելու առարկայական պարտադիր վերապատրաստումը:

	
	Ընդունվել է:
Կատարվել է խմբագրում:

	    ՀՀ ՎԱՐՉԱՊԵՏԻ ԱՇԽԱՏԱԿԱԶՄ
  ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	
	

	1.   Նախագծի 1-ին կետով հաստատված հավելվածի 6-րդ կետի համաձայն՝ ոչ պետական հանրակրթական  ուսումնական հաստատության ուսուցիչը կարող է մասնակցել ատեստավորմանը՝ հիմնադրի համաձայնությամբ, վերջինիս կողմից հավելավճարի տրամադրման պայմանով: Սակայն հարկ է նշել, որ Հանրակրթության մասին ՀՀ օրենքի 26-րդ հոդվածի 27-րդ մասի համաձայն՝ ոչ պետական ուսումնական հաստատության ուսուցիչը կարող է սույն օրենքով սահմանված կարգերով մասնակցել կամավոր ատեստավորման և տարակարգի շնորհման գործընթացին հիմնադրի ֆինանսական միջոցների հաշվին: Այսինքն՝ ուսուցչի՝ կամավոր ատեստավորմանը մասնակցելու իրավունքը վերոնշյալ հոդվածի տրամաբանությամբ պայմանավորված չէ հիմնադրի համաձայնությամբ: Ուստի գտնում ենք, որ հավելվածի 6-րդ կետով նախատեսված դրույթը չի բխում վերոնշյալ օրենքի 26-րդ հոդվածի 27-րդ մասով ամրագրված կարգավորումից: 

	
	   Ընդունվել է:
   Կատարվել է խմբագրում:

	 2.   Հավելվածի 11-րդ կետի համաձայն՝ տվյալ կետում նշված առարկաները դասավանդող ուսուցիչների, ինչպես նաև դասվարների ատեստավորումը կարող է իրականացվել ոչ թեստային եղանակով՝ ընդգրկելով գործնական աշխատանքներ, բաց և փակ հարցեր: Մինչդեռ հավելվածի 40-րդ կետով նախատեսվում է, որ ատեստավորումն անցկացվում է գրավոր՝ թեստերի միջոցով: Տվյալ դեպքում հավելվածի 11-րդ և 40-րդ կետերը համադրելի չեն, քանի որ վերջիններիս միջև առկա է ներքին հակասություն:

	
	   Ընդունվել է:
   Դիտարկումը վերաբերում է 38-րդ կետին, որում կատարվել է լրացում:


	   Բացի այդ, 11-րդ կետում նշված կարող է իրականացվել ոչ թեստային եղանակով եզրույթը որոշակիացման կարիք ունի, քանի որ պարզ չէ, թե որ դեպքերին է վերաբերում նախատեսված կարգավորումը:
	
	  Չի ընդունվել:
 Քանր որ  մասնագետների ներգրավմամբ իրականացրած քննարկումների արդյունքում՝ կարգի 11-րդ կետով սահմանված առարկաների ուսուցիչների ատես-տավորման գործընթացի կազմակերպման միասնական կարծիք չի ձևավորվել, ուստի այդ մասով կարող է դիտվել իբրև փորձարկում՝ հետագայում ըստ անհրաժեշտության ընթացակարգը փոխելու հնարավորությամբ:







